
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԱՀ

ՀՐԱՄԱՆԱԳԻՐ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ 2001 ԹՎԱԿԱՆԻ ՀՈՒԼԻՍԻ 20-Ի

ՆՀ-896 ՀՐԱՄԱՆԱԳՐՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

«Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասի համաձայն և Տեղեկատվական տեխնոլոգիաների զարգացմանն աջակցող խորհրդի աշխատանքների արդյունավետությունն ապահովելու նպատակով  ո ր ո շ ո ւ մ  եմ`

1.
 Հայաստանի Հանրապետության Նախագահի 2001 թվականի հուլիսի 20-ի «Տեղեկատվական տեխնոլոգիաների զարգացմանն աջակցող խորհուրդ ստեղծելու մասին¦ ՆՀ-896 հրամանագրի 1-ին կետով հաստատված` 

1) Տեղեկատվական տեխնոլոգիաների զարգացմանն աջակցող խորհրդի կազմում §Ինն անդամ տեղեկատվական տեխնոլոգիաների բնագավառի կազմակերպությունների ներկայացուցիչների ցուցակից¦ բառերը փոխարինել §Տասնհինգ անդամ տեղեկատվական տեխնոլոգիաների բնագավառի կազմակերպությունների ներկայացուցիչների ցուցակից¦ բառերով:   

2) Տեղեկատվական տեխնոլոգիաների զարգացմանն աջակցող խորհրդում ռոտացիոն կարգով ընդգրկվող ներկայացուցիչների ցուցակում. 
ա. ՙՕրանժ Արմենիա՚ փակ բաժնետիրական ընկերության գլխավոր տնօրեն՚ բառերից հետո լրացնել հետևյալ բառերով.

ՙԱյքան Քոմունիքեյշնս¦ փակ բաժնետիրական ընկերության գործադիր տնօրեն՚
§Յուքոմ¦ սահմանափակ պատասխանատվությամբ ընկերության տնօրեն¦
§Սմարտ-Տեխ¦ սահմանափակ պատասխանատվությամբ ընկերության գլխավոր տնօրեն¦

§ՋիԷնՍի-Ալֆա¦ փակ բաժնետիրական ընկերության գլխավոր տնօրեն¦:
բ. §Ալգորիթմ-Սերվիս¦ փակ բաժնետիրական ընկերության գործադիր տնօրեն¦, §Լայքս¦ փակ բաժնետիրական ընկերության գործադիր տնօրեն¦, §ԳԻՍ¦ տեղեկատվական համակարգ¦ սահմանափակ պատասխանատվությամբ ընկերության գլխավոր տնօրեն¦ բառերը հանել:
2.
 Սույն հրամանագիրն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

                 ՆԱԽԱԳԱՀ                                                                                          Ս. ՍԱՐԳՍՅԱՆ
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր Ո Ւ Մ

ՙՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ 2001Թ. ՀՈՒԼԻՍԻ 20-Ի

ՆՀ-896 ՀՐԱՄԱՆԱԳՐՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ՚

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ ՀՐԱՄԱՆԱԳՐԻ ԸՆԴՈՒՆՄԱՆ ՄԱՍԻՆ
Հայաստանի Հանրապետության նախագահի 2001թ. հուլիսի 20-ի ՆՀ-896 հրամանագրի 2-րդ հավելվածով հաստատվել էր Տեղեկատվական տեխնոլոգիաների զարգացմանն աջակցող խորհրդում (ՏՏԶԱԽ) ռոտացիոն կարգով ընդգրկվող ներկայացուցիչների ցուցակը: Նշված ցուցակում ընդգրկվելու ցանկություն են հայտնել նաև ՙԱյքան Քոմունիքեյշնս¦ փակ բաժնետիրական, ՙՅուքոմ՚ սահմանափակ պատասխանատվությամբ, §Սմարթ-Տեխ¦ սահմանափակ պատասխանատվությամբ ընկերությունները և դիմել են ՀՀ վարչապետին և ՀՀ էկոնոմիկայի նախարարություն` աջակցություն ցուցաբերելու ՏՏԶԱԽ կազմում ընդգրկվելու խնդրանքով:

ՙԱյքան Քոմունիքեյշնս¦ ՓԲԸ-ն Հայաստանում լայնաշերտ ինտերնետ ծառայության առաջատար մատակարարներից է, որը ջանում է ապահովել լավագույն տեխնիկական կատարողականություն և հաճախորդների սպասարկում: ՙԱյքան Քոմունիքեյշնս¦ ՓԲԸ-ն նպատակ ունի բացահայտել ստեղծագործական և տնտեսական պոտենցիալը, որն ի հայտ է եկել Հայաստանում վերջրերս տեղ գտած կենսամակարդակի և սպառողական վստահության աճի հաշվին, ինչպես նաև նպաստել դրա զարգացմանը:

Գրանցվելով 2007թ.-ի վերջերին` ՙԱյքան Քոմունիքեյշնս¦ ՓԲԸ-ն2009թ. մարտին մեկնարկեց բարձրորակ ինտերնետ ծառայության մատուցումը: Այժմ ՙԱյքան Քոմունիքեյշնս¦ ՓԲԸ-ն տոնում է իր կոմերցիոն մեկնարկի մեկ տարին: Ներկայումս ՙԱյքան Քոմունիքեյշնս¦ ՓԲԸ-ի ցանցը ներառում է Երևանի 70մ2 տարածքը, և ընկերությունը շարունակում է ընդլայնել իր ցանցը Երևանի մյուս համայնքներում և Հայաստանի շրջաններում:  

Ընկերությունը մեծապես հետաքրքրված է անդամակցել ՏՏԶԱԽ-ին` տեղեկատվական տեխնոլոգիաների ոլորտում առավել ներգրավված լինելու նպատակով` ենթակառուցվածքի զարգացմանն աջակցելու համար, ինչպես նաև ցանկանում է իր ակտիվ մասնակցությունը ցուցաբերել Հայաստանի Հանրապետությունում տեղեկատվական տեխնոլոգիաների լայն տարածմանը:  
ՙՅուքոմ՚ ՍՊԸ ՀՀ հանրային ծառայությունները կարգավորող հանձնաժողովի 2008թ. օգոստոսի 8-ի N433-Ա որոշմամբ ստացել է ՙՑանցերի շահագործման՚ լիցենզիա: Ներկայումս ընկերությունը գործում է հեռահաղորդակցության բնագավառում որպես ինտերնետ ծառայությունների մատակարար:

ՙՅուքոմ՚ ընկերությունն` ունենալով առաջադեմ հայացքներ և լինելով զարգացման և բարձր տեխնոլոգիաների օգտագործմամբ արդյունավետության բարձրացման բարեխոս` ձևավորել է տարածաշրջանային նշանակության նախագիծ, որը վերջնական օգտագործողներին հնարավորություն կընձեռի օգտվելու տեխնոլոգիական վերջին զարգացումներից: Այս նպատակների իրականացման համար ընկերությունը համաձայնագիր է կնքել միջազգային ճանաչում ունեցող, հեռահաղորդակցության բնագավառի սարքավորումների մատակարար` ՙԷրիքսոն՚ ընկերության հետ: Համաձայնագրի արդյունքում ընկերությունը սկսել է կառուցել օպտիկամանրաթելային ցանց` մինչև վերջնական օգտագործողի տուն/տարածք, որը կմիացվի Գեգաբիտային պասիվ օպտիկական ցանցին: Վերջինս հնարավոր կդարձնի երեք ծառայությունների (IP հեռուստատեսություն, ինտերնետ և հեռախոսակապ) մատուցումն ընդամենը մեկ լարի միջոցով: 

Ընկերությունը նպատակ ունի առաջիկա երեք տարիների ընթացքում դառնալ ֆիքսված ցանցի շուկայի առաջատար մասնակիցներից մեկը` ծառայություններ մատուցելով թե ֆիզիկական անձանց, և թե իրավաբանական անձանց` կիրառելով նորարարական տեխնոլոգիական լուծումները` մատուցվող ծառայությունների և բաժանորդներին սպասարկման որակը բարձրացնելու համար:
§Սմարտ-Տեխ¦ ՍՊԸ-ն 2003թ.-ից սկսած աշխատում է տեղեկատվական տեխնոլոգիաների ոլորտում: Հիմնադրման պահից սկսած ընկերության հիմնական նպատակներն են եղել` ՀՀ բանկային ոլորտի և քարտային բիզնեսի զարգացումը, տեղեկատվական տեխնոլոգիաների ոլորտում առաջնակարգ սպասարկման ապահովումը, ծրագրային լուծումների շնորհիվ հաճախորդների հետ աշխատանքի որակի բարձրացումը, տեղեկատվական անվտանգության ապահովումը:

§Սմարտ-Տեխ¦ ՍՊԸ-ի կողմից մշակված ծրագրային ապահովումը լայնորեն կիրառվում է ՀՀ-ի, ՌԴ-ի, Ղազախստանի և Վրաստանի տարածքներում: Հիմնադրման պահից սկսած ընկերությունը յուրաքանչյուր տարի ունեցել է կայուն աճ բոլոր չափանիշներով` ինչպիսիք են` աշխատակիցների քանակ, դրամական միջոցների շրջանառություն, ներդրումներ, հաճախորդների քանակ, սպասարկման բարձր որակ: §Սմարտ-Տեխ¦ ՍՊԸ-ն Հայաստանում ՏՏ ընկերությունների շրջանակում զբաղեցնում է առաջատար դիրք, որի լավագույն ապացույցը ՀՀ տարածքում գործող 22 առևտրային բանկերից 19-ի սպասարկումն է: Ներկայումս ընկերությունը հագեցված է բոլոր անհրաժեշտ ծրագրային և տեխնիկական բազայով, ինչպես նաև ունի 35 բարձր որակավորում ունեցող աշխատակիցներ: Ընկերության կողմից մատուցվող ծառայությունների և կատարվող աշխատանքների ոլորտը և ծավալն ընդլայնելու նպատակով ընկերությունը հիմնադրել է Հայաստանում §Սմարտ-Տեստ¦, §Տանդեմ Փեյմիթս¦ և Ռուսաստանի Դաշնությունում` §Նովոտեխ¦ ընկերությունները: 

“ՋիԷնՍի-Ալֆա” ընկերությունը ցանցային ծառայությունների լիցենզավորված օպերատոր է Հայաստանում: Ընկերության ցանցը հիմնված է օպտիկա-մանրաթելքային մալուխի վրա և նախագծված է բավարարելու ֆիքսված և շարժական օպերատորների, Ինտերնետ մատակարարների և խոշոր ձեռնարկությունների տրանսպորտային կապուղիների և արագագործ Ինտերնետի աճող պահանջարկը: Ընկերության նպատակն է դառնալ Հայաստանի խոշորագույն մայրուղային հեռահաղորդակցության ցանցերից մեկը: Ընկերության թիմը կազմված է բարձր որակավորում և օպտիկա-մանրաթելքային ցանցերի կառուցման և ծառայությունների մատուցման բազմամյա փորձ ունեցող բարձրակարգ մասնագետներից: 

 Հաշվի առնելով այն, որ §ՋիԷնՍի-Ալֆա¦ փակ բաժնետիրական ընկերության աշխատակիցները ընկերության հիմնման օրվանից ակտիվորեն մասնակցում են ՏՏԶԱԽի աշխատանքներին և ներգրավված են ՏՏԶԱԽ-ի տարբեր աշխատանքային խմբերում, այդ նպատակով նպատակահարմար ենք գտնում նաև ընկերության ընդգրկումը ՏՏԶԱԽ կազմում:

Հաշվի առնելով վերոգրյալը, նպատակահարմար ենք համարում ՙԱյքան Քոմունիքեյշնս¦, ՙՅուքոմ՚, §Սմարտ-Տեխ¦, §ՋիԷնՍի-Ալֆա¦  ընկերությունները ՏՏԶԱԽ-ի կազմում ընդգրկելը, և այդ նպատակով ներկայացվում է ՀՀ Նախագահի հրամանագրի նախագիծը:
Միաժամանակ Տեղեկատվական տեխնոլոգիաների զարգացմանն աջակցող խորհրդում ռոտացիոն կարգով ընդգրկվող ներկայացուցիչների ցուցակից հանվել են §Ալգորիթմ-Սերվիս¦ փակ բաժնետիրական, §Լայքս¦ փակ բաժնետիրական, §ԳԻՍ¦ տեղեկատվական համակարգ¦ սահմանափակ պատասխանատվությամբ ընկերությունների տնօրենները` նշված ընկերությունների լուծարման պատճառով:
Սույն հրամանագրի նախագիծը մշակվել է` հիմք ընդունելով ՙԻրավական ակտերի մասին՚ ՀՀ օրենքը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                                    ՆԵՐՍԵՍ ԵՐԻՑՅԱՆ

ՏԵՂԵԿԱՆՔ
ՙՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ 2001Թ. ՀՈՒԼԻՍԻ 20-Ի

ՆՀ-896 ՀՐԱՄԱՆԱԳՐՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ՚

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ ՀՐԱՄԱՆԱԳՐԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
ՙՀայաստանի Հանրապետության Նախագահի 2001թ. հուլիսի 20-ի ՆՀ-896 հրամանագրում լրացումներ և փոփոխություններ կատարելու մասին՚ Հայաստանի Հանրապետության Նախագահի հրամանագրի ընդունումն այլ իրավական ակտերի ընդունման անհրաժեշտություն չի առաջացնում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                                    ՆԵՐՍԵՍ ԵՐԻՑՅԱՆ
ՏԵՂԵԿԱՆՔ
 ՙՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ 2001Թ. ՀՈՒԼԻՍԻ 20-Ի

ՆՀ-896 ՀՐԱՄԱՆԱԳՐՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ՚

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ ՀՐԱՄԱՆԱԳՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
ՙՀայաստանի Հանրապետության Նախագահի 2001թ. հուլիսի 20-ի ՆՀ-896 հրամանագրում լրացումներ և փոփոխություններ կատարելու մասին՚ Հայաստանի Հանրապետության Նախագահի հրամանագրի ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                                                  ՆԵՐՍԵՍ ԵՐԻՑՅԱՆ
















